
nazio politikaren ondorioak 
E.S.S.B.-a, Kzarren inperio-

aren gainean eraikia dago. Eta 
Kzarren inperioa, gainerako 
inperio guztiak bezala, gerlaren 
eta okupazio militarraren bitartez 
eraiki zen : bai Ekialdetik bai 
Hegoaldetik, mugaren zabalketa 
izan zen Moskuren politikaren 
ezaugarri nagusia. 

1917ko Iraultzarekin batera, 
egoera hori funski aldatzeko 
asmoa gorpuztu zen. Autode-
terminazioa errespetatzen hasi 
zen ; eta garai hartan askatu ziren 
Estonia, Letonia eta Lituania. 
Suomi ere, nahiz bortizkeriarik 
gabe, garai hartan askatu zen. Eta 
Kaukasoko eskualdeetan Errepu-
blika batzu eratu ziren, nahiz 
hauek berehala "normalizaturik". 

Eta 15 Errepublikatako Fe-
derazioa sortu zen ; beste hamaika 
unitate autonomorekin batera. 
Berrikuntza gaitza. 

E r r u s i a r k u n t z a , Kzarren 
gara iko e r r u s i a r k u n t z a edo 
errusiiikazio hura, gelditu egin zen. 
Teorian bederen. Errusieraz beste 
dozenaka hizkuntza bihurtu ziren 
eskola hizkuntza, batzutan ere 
a l f a b e t o a e re p r e s t a t z e n 
zitzaielarik. 

Akatsak, halere, nabarmen 
zeuden ; ondorioak orain bezain 
argiro inoiz agertu ez badira ere. 
E r r u s i a r k u n t z a z a h a r r a r i , 
e r rus ia rkuntza "ezkertar" bat 

jarraitu baitzitzaion. Nolatan ? 
Lau p u n t u n a g u s i t a r a 

laburbilduz, honela: 
1) Herrien a u t o d e t e r -

minazioari. bai. Baina aurki, esan 
d u g u n b e z a l a , b o r r o k a 
"orokorra"ren izenean eta etsai 
"nagus i" -e i k o n t r a hobek i 
egitekotan, pratikan ahantzia. 

2) Alderdi Komunista bat eta 
bakarra eta ongi batua. Nahiz 
E.S.S.B.-a Federazio bat izan. 
Alderdiaren izenean, horretara, eta 
Legetasun federalaren gainetik, 
bere ahalmen zentralistari eutsi 
dio Moskuk ; errusiarkuntza orain 
"sozialismoa"ren izenean burutzen 
zelarik. 

3) Hizkuntzaren alorrean, 
lur ra ldetasunik ez : errusiera 
bazter guztietan ofiziala, eta "homo 
sovieticus" berriaren mintzabidea ; 
nahiz Errepubliketan, errusiera-
rekin batera. bertako hizkuntzak 
ofizialak izan. Eta praktikan be-
netan erabiliak : unibertsitatean, 
bulego ofizialetan eta abar . 
Armenian eta Estonian, adibidez. 

4) Demografi mogimenduak 
kontrolatzeko tresnarik ez : "homo 
sovieticus" guztiek, hemengoak 
nahiz hangoak izan, eskubide 
guztia izan dute 70 urtez. errusiera 
h u t s e z bizitzeko. Errusierazko 

eskolak, bereziki, beti egon dira 
Federazio osoan (Belgikan edo 
Suitzan gertatzen denaren aurka). 
Errepublik Baltikoetan, horre-
tara, errusiar etorkinak kopurutan 
ia-ia nagusi izatera heldu dira ; 
Letonian batez ere. 

Lau ideia nagusi horien 
bidetik, Errepublika batzu (ez 
Baltikokoak bakarr ik ; ba ina 
besteez oraingoz ez da ezer 
aipatzen) errusiartu egin dira. Eta 
abertzaletasunak separa t i smo-
a r e n forma hartzen ari da : 
h i z k u n t z a r e n po l i t i ka e t a 
demograf iaren poli t ika ezin 
konpondurik, errusiarrak ez diren 
herrlek askatasun osoa eskatzen 
dute. Letonia izan da nabarmen-
ena egun hauetan ; baina Lituania, 
eta Estonia batez ere, orpoz orpo 
datoz. 

E g u n h a u e t a n " a u t o -
finantzaketa"ren u r ra t sa eman 
dute Baltikoko Errepublikek ; 
ekonomi oinarririk gabe ez baitago 
ezer b e n e t a n lortzerik. Eta 
Gorbatxof-ek ez daki k inka 
horretatik nola irten. 

Sozializta klasikoek (eta Eus-
kal Herriko "fenomeno" batzuk) 
iragarri zuten aberrien heriotza ez 
baita gertatu. Aitzitik gero eta 
indartsuago agertzen baita herriek 
p a r e t a s u n e a n eta au todeter -
minazioan bizitzeko dakar ten 
joera. 


